
PERMBLEDHIJE

Populli shqiptar, gjaté rrugés historike pati reduktime e copétime té hapésirés dhe shtrirjes sé saj gjeografike e
demografike, qé u pércollén me pasoja té rénda. Format gjenocidiale ndaj popullsisé shqiptare ishin dukuri
pércjellése té pushtetmbajtésve serbe dhe greké, qé vérehej si njé formé etnocidi ndaj veté shtimit té késaj
popullsisé, i cili pércillej me njé dozé shqetésimi, duke pasur gjithnjé friké pér ekspansionin demografik né Ballkan.
Pérpjekjet pér mbrojtjen e shqgiptaréve né Jugosllavi dhe Greqi, si dhe géndrimet e shtetit shqiptar ndaj kétij
problemi, kané pasur vecori dhe probleme specifike né periudha té ndryshme té zhvillimit historik. Ato jané diktuar
edhe nga koniunkturat politike gé kané gené vepruese né até kohé.

Fjalé gelés: Shpérngulje, emigranté, qeveri, dekretligje, Parlament, Shqipéri, mikpritje, ndihmé, kulturé.

SUMMARY

The Albanian people over the course of history have suffered reductions and partitions of their geographic and
demographic area and extension. Genocidal forms against the Albanian population éere an accompanying
phenomenon of the Greek and Serbian rulers which was seen in the forms of an ethnocide toéards the increase of
this population which reflected a dosage of worry, being afraid of it demographic expansion in the Balkans. Efforts
for the protection of Albanians in Yugoslavia and Greece and the attitude of the Albanian government toéards this
issue has had specific characteristics and problems in different periods of the historic development.. It has also been
subject to the political situations éhich have been active especially during the period betéeen 1918-1941.

HYRIE

Né historiné e popujve té Evropés, vecanérisht né
shekullin e kaluar, véshtiré se mund té gjendet
ndonjé popull gé té keté qené objekt i
shpérnguljeve sikurse populli shqgiptar, pjesa qé
ka jetuar jashté kufijve té Shqipérisé.

Pastrimi etnik i viseve shqgiptare nga Mbretéria
Serbe-Kroate-Sllovene, prej vitit 1918 deri né
vitin 1929, e mé pas né até Jugosllave, deri né
prill 1941, synonte ndérrimin e dukshém té
pérbérjes etnike té popullsisé né dém té
shumicés dérrmuese shqgiptare. Natyrisht qé
shpérnguljet me dhuné mé 1918 deri mé 1941, e
kishin zanafillen prej fitimit té autonomisé sé

kétyre shteteve. Ato do té intensifikoheshin,
sidomos gjaté viteve 1877-1878, ku Serbia
pushtoi Sanxhakun e Nishit. 30 mijé shqiptaré
myslimané, sipas, Cvijicit, por né fakt mbi 100
mijé, sipas Brestovcit, u detyruan me dhuné té
shpérngulen pér t'i shpétuar gjenocidit shfarosés.
Dihet se politikén e spastrimit etnik, Mbretéria
Serbe dhe ajo Malazeze e vazhduan edhe gjaté
viteve 1912-1913, kur rreth 22.000 km” toké, me
popullsi shgiptare mbetén jashté kufijve té
Shqipérisé. Ato iu nénshtruan pérséri spastrimit
dhe kolonizimit. Mjetet e pérdorura nga
autoritetet jugosllave pér té detyruar popullsiné
shqgiptare té braktisé vendin, ishin té shumta.

Regjimet e hekurit, té zjarrit dhe plagkitjes
pérbénin faktorin kryesor té emigrimit né masé
té popullsisé shqiptare, i cili béhej né kushte té
tmerrshme qgé u kushtonte jetén gindra familjeve
shqiptare. Si pasojé e njé politike té tillg, gjaté
késaj periudhe u vrané me mijéra shqiptaré dhe u
shpérngulén nga vatrat e tyre stérgjyshore
pérgjithmoné 60.000 té tjeré.

Formimi i shtetit shqiptar né fakt éshté zanafilla e
lindjes sé asaj qé quhet sot ¢éshtja kombétare.
Shqgipéria me gjymtyré té képutura, e dérmuar

ekonomikisht dhe politikisht, si shtet i
Nénprefektura
Ajdonat 13723
Dibér 50113
Ferizovik 21390
Gostivar 23197
Nénprefektura
Guci 9905
Gumenicé 10126
Gjakové 70962
Gjilan 63984
Kaganik 9151
Kérgové 16747
Kostur 37118
Kumanové 18431
Margélleg 15723
Mitrovicé 15227
Monastir 30999
Novi-Pazar 9504
Ohér 20369
Pargé 800
Pejé 62490
Pérlepe 18308
Prizrend 72458
Preshové 20300
Prishtiné 60968
Resné 6827
Reké 13469
Rozhaj 15932
Shkup 50258
Tetové 52076
Tuz 7647
Vugiterin 56379

SHUMA 946.929

sapokrijuar, i takoi té luajé rol gendror né
zgjidhjen e c¢éshtjes kombétare, té béhet krah i
fugishém i shqiptaréve né trojet e veta etnike, té
shképutura nga trungu kombétar. Asaj i ra barra e
réndé, qé té déshmohet si faktori mé me ndikim
pér pozitén e shgiptaréve né Ballkan.

Duke iu referuar statistikave zyrtare té Turqisé,
mé 1908-1909, dhe njé pjese té statistikés sé
hartuar nga autoritetet ushtarake té Austrisé, kur
kéta kishin né pushtimin e tyre Kosové (1916-
1917), rezultonte se popullsia e viseve shqiptare
té robéruara ishte 946.929 banoré.

Vetém Popullsia Shqiptare

Vetém Popullsia Shqiptare

Tabela 1. Popullsia e trojeve shqiptare té robéruara gjaté viteve 1916-1917

Eshté e kuptueshme, pse né strategjiné
shkombétarizuese té Beogradit ndaj shqgiptaréve,

shpérngulja né periudhén pas vitit 1918 mori
réndési té vecanté. Nése ajo u realizua ose jo,

térésisht ose pjesérisht, kjo éshté njé ¢éshtje mé
vete gé éshté trajtuar nga historiografia shqiptare
dhe ajo e huaj. Gjithsesi, nén dritén e fakteve té
reja shkencore, mendoj se ka vend pér
hulumtime dhe interpretime té reja shkencore
nga té gjithé studiuesit pérkatés.

Rruga kryesore e largimit té shqiptaréve nga viset
e tyre né Kosové, gjaté viteve 1918-1941 ishte ajo
népérmjet territorit té Republikés sé sotme té
Magedonisé, kryesisht me anén e Vvijés
hekurudhore Shkup-Selanik dhe prej kétej né
Turqgi, pérséri me hekurudhé, até Selanik-
Stamboll, ose me anije. Territor i ndérmjetém me
réndési pér largimin e shqiptaréve té shpérngulur
nga Kosova né Turgi sidomos gjaté viteve 1918-
1928, ishte ai i Bullgarisé, vija hekurudhore Nish-
Sofje-Stamboll. Sa i pérket drejtimeve té tjera té
shpérnguljes sé shgiptaréve, duhen pérmendur
ato drejtpérsédrejti nga Kosova, dhe viset e tjera
né territorin e shtetit shqiptar, pastaj nga Shkupi
né Selanik e mé tej né disa vende té botés arabe,
si dhe rishpérnguljet nga Turgia né drejtim té
territorit té shtetit shqiptar.

Kalvari i pérjetimeve tragjike té shqgiptaréve nén
sundimin serb (jugosllav) dhe grek, paraget njé
nga kapitujt mé té réndésishém té historisé sé
shqgiptaréve. Fan Noli ngjarjet tragjike né trevat
shqgiptare té Kosovés dhe Camérisé né vitet 20
té shekullit té kaluar, i quan njé tragjedi né tri
akte: shpasurim, shpérngulje, shfarosje.

Gjaté periudhés 1918-1941, pér sa i pérket
ecurisé sé shpérnguljeve me forcé té shqiptaréve
té Kosovés, mendoj se ajo u zhvillua né dy etapa
kryesore, gé né disa momente té veganta kané
tipare té pérbashkéta, por gé edhe i dallon nga
njera-tjetra. Etapa e paré éshté ajo e viteve té
Mbretérisé Serbe-Kroate-Sllovene 1919-1929, e
cila pérkon me lévizjen pér liri né viset shqiptare
ose si¢ quhet ndryshe né histori |évizja kagake.
Etapa e dyté éshté ajo e viteve 1929-1941, kur
nén formacionin politik té Mbretérisé sé
Jugosllavisé, Beogradi u pérpogq me ¢do kusht
institucionalizimin ndérshtetéror té procesit té
shpérnguljes sé shqiptaréve, gé u kurorézua me
bisedime dy paléshe gjaté takimit té Aleancés
Ballkanike dhe me marréveshjen qeveritare
jugosllave-turke té korrikut 1938.

Né pamundési gé né kufijté e pércaktuar té njé
artikulli, té shtjelloj e analizoj etapat, drejtimet,
pérmasat e pasojat e shpérnguljes me dhuné té
shqgiptaréve nga Kosova dhe vise té tjera, né
periudhén e viteve 1918-1941, po pérgendrohem
vetém né disa ¢éshtje té késaj problematike gé
lidhet me kohén dhe vendndodhjen e té
instaluarve né territorin e shtetin shqiptar, me
pérpjekjet dhe ndihmén qé dhané geverité
shqgiptare, ndaj bashkékombésve té vet si né
aspektin moral e material, ashtu edhe né até
diplomatik, si dhe me rrjedhimet e
bashkéjetesés né viset e reja té Shqipérisé.

Duke u mbéshtetur né burimet arkivore, rezulton
se né periudhén 1919-1923, brenda kufijve
shtetéror té Shqipérisé ishin instaluar 538 familje
té shpérngulur me dhuné nga trojet e tyre. Por
kéto shpérngulje nuk mbetén me kag, ato
vazhduan né intervale kohore mé tej: né vitin
1925 u shpérngulén 128 familje: 1926 — 399;
1927 — 316; 1928 — 149, 1928 — 149; 1929 - 216;
1930 — 199; 1931- 624; 1932 — 211; 1933 — 181,
1934 — 328; 1935 — 386; 1936 — 182 familje.
Gjithsej deri né vitin 1937, né Shqipéri u
shpérngulén 4.046 familje shqiptare. Qeveria
shoviniste jugosllave i detyronte té emigronin
fillimisht ata gé dyshohej se jané pérkrahés té
cetave clirimtare ose anétare té Komitetit té
Kosovés.

Cdo ngjarje qé& pérkonte me problemin e
shpérnguljes sé shqiptaréve nga Kosova dhe nga
trevat e tjera, ndigej me mjaft vémendje e
shgetésim profesional, pse jo edhe kombétar nga
pérfagésuesit diplomatik shqiptaré né Legatat
shqgiptare né Beograd, kryekonsullatén né Shkup,
konsullatén né Manastir, si dhe né ato té Greqisé,
Turqisé, Bullgarisé, Rumanisé etj. Gjithashtu,
Ministria e Punéve té Jashtme, Kryeministria,
Presidenca e mé voné edhe Oborri Mbretéror,
kishin né ¢do moment njé tablo té qarté té
procesit té té larguarve mé shumé nga Kosova
dhe viset e tjera dhe krahas késaj, propozime dhe
ide konkrete né funksion té zgjidhjes sé saj prej
tyre, té cilat shpesh heré u realizuan me sukses.
Né shérbim té késaj ¢éshtje madhore, natyrisht u
vuné né lévizje edhe pérfagésuesit e popullit né
Parlamentin Shqiptar. Késhtu, né mbledhjen e 7

marsit 1923, lexohet shkresa e Kryeministrit, nr.
592 e datés 27 shkurtit, né té cilén paragitet pér
aprovim projektligji i Késhillit t&é Ministrave pér
pérdorimin e njé kredie prej 20.000 franga ari pér
ushgim té 2.000 njerézve nga ish-Zona Neutrale e
Kosovés qé ishte pushtuar nga ushtria jugosllave.
Ndérkag né mbledhjen e 17 marsit 1923,
Kryeministri, Ahmet Zogu, jepte para deputetéve,
shpjegimet geveritare mbi gjendjen politike té
brendshme dhe té jashtme té shtetit. Ai
theksonte, se: “muhaxhirét pa kushte mund ta
prishin qetésiné, por geveria si me ligjin e
paragitur nga ju dhe me masat té tjera éshté
pérkujdesur pér gjendjen e tyre duke premtuar qé
né té ardhmen té gjithé shqiptarét do té vendosen
né toka shqgiptare dhe nuk do té mbetet asnjé pa
strehim”.

Né fund té vitit 1923, geveria turke refuzoi
zbarkimin né Stamboll té 26 familjeve kosovare
(mbi 100 frymé) té pérzéné nga autoritetet
shoviniste jugosllave. Ata u endén pér njé kohé té
gjaté mbi njé anije derisa Ahmet Zogu lejoi
zbarkimin e tyre né Vloré dhe i instaloi né
Shqipéri.

Lufta pér mbrojtjen e bashkékombésve u bé njé
nga c¢éshtjet mé té réndésishme edhe pér
shqgiptarét e Camérisé, nga pérfagésuesit e
geverise shqgiptare. Ata duke dalé né mbrojtje té
rrezikut té popullit cam pér shpérngulje né Turqi
(shkémbim me grekét e Turqisé) iu drejtuan disa
heré Lidhjes sé Kombeve. Krahas pérpjekjeve
diplomatike Qeveria shqiptare punoi intensivisht
gé emigrantéve ¢cam, si dhe minoritetit grek né
Shqipéri, t'u krijoheshin kushtet e mundshme
jetésore.

Me miratimin e Ligjit “Pér vendosjen e
emigrantéve” nga Parlamenti Shqgiptar, mé 31
Maj 1923, shiheshin garté pérpjekjet e geverisé
sé Zogut dhe parlamentaréve pér t'i ndihmuar
dhe pér t'u krijuar kushte materiale e financiare
emigrantéve té instaluar né Shqipéri. Né kété
kontekst c¢éshtja e vendosjes sé emigrantéve
shqiptaré né shtetin amé, né Shqipéri, u rregullua
me vendim té Ministrisé sé Drejtésisé nr. 125/IV,
té datés 23 tetor 1923. Né nenin 5 té kétij
vendimi theksohe] se, “... familjeve té
emigrantéve pérvec¢ gjysmé hektari qé u falet u

jepet pér punim edhe dy hektar toké”. Kjo do té
thoshte se té gjithé emigrantét qé déshironin té
vendoseshin né toka té shtetit do t& merreshin
gjithsesi me bujgési. Kjo pérforcohet mé tej edhe
me nenin 4, né té cilén theksohet se:
“emigrantét kané té drejté, pérveg dy hektaréve
té pérmendur né nenin 5, té punojné pasuriné e
shtetit edhe né toka té tjera té nevojshme pér
bujgési”. Gjithashtu, duke iu referuar burimeve
zyrtare té shtetit shqiptar, vecanérisht ato té
Kuvendit Kushtetues (mbledhja e datés 9 prill
1924), ¢éshtja e akomodimit té té ardhurve nga
trevat e Kosovés, shihej si domosdoshméri
emergjente pér té krijuar sado pak kushte
minimale pér jetesé, pavarésisht nga gjendja e
dobét financiare té  prefekturave dhe
nénprefekturave ku ata instaloheshin.

Gazeta “Politika” e Vlorés, mé 23 tetor 1924, né
artikullin e saj té titulluar “Kosové - Caméri”
pérshkruan qarté kushtet e shqgiptaréve gé
detyrohen té largohen me forcé nga
vendbanimet e tyre, odisené e gjaté e té véshtiré
drejt Shqipérisé. Eshté kjo njé tjetér déshmi se
problemi kombétar, vecanérisht problemi i
emigrantéve, ishte brengé e thellé si né Jug ashtu
edhe né Veri té Shqipérisé.

Né raport me emigrantet, geveria shqiptare
pérvec ushgimit dhe strehimit kishte prioritet
edhe pérkujdesjen pér veshmbathje. Késhtu né
mbledhjen e 64-té té Dhomés sé Deputetéve, mé
16 néntor 1925, aprovohet ligji dhe autorizohet
geveria té informojé Zija Begollin pér té
importuar pa taksa doganore 2.000 petka té
papérdorura pér emigrantét kosovaré, qé
ndodheshin té shpérndaré né vise té ndryshme té
Shqipérisé. Kurse né mbledhjen e 78-té té
mbajtur me 10 dhjetor, aprovohet projektligji pér
njé kredi 20.000 fr. ari pér t'i pérballuar
shpenzimet e emigrantéve dhe ngarkohej pér
zbatim Ministria e Punéve té Brendshme dhe e
Financave.

Né maj té vitit 1926, Ministri i Punéve té Jashtme,
Hysen Vrioni mori njé letér nga Legata shqiptare
né Greqi, ku rezulton se, mé 23 prill 1926,
Ministri i Greqisé ka pasur njé takim me
homologun e tij turk, Tefik Ruzhdi, ku, ky i fundit i
ka théné Ministrit grek se do t'i sjellin 300.000-

400.000 myslimané nga Serbia pér t'i turgizuar.
Kété lajm e pohojné edhe gazetat turke “Milijet”
dhe“Hakimijet Milije”.

Né kété kontekst, Ministria e Punéve té
Brendshme né mbledhjen e datés 21 mars 1928,
parimisht pajtohet me vendosjen e tyre meqé
ishin shqgiptaré, por duke marré parasysh
shpenzimet e médha té udhétimit dhe fondin e
vogél té pronave shtetérore, kété kérkesé ia
dérgon Kryesisé sé Késhillit té Ministrave.

Mé 29.3.1928, Késhilli i Ministrave vendosi té
autorizohet Ministria e sipérpérmendur gé té
pranohen pér heré té fundit kéto dhjeté familje
né rast se ata jané racé shqiptare dhe e flasin
gjuhén shqipe. Edhe né mbledhjen e datés 23 maj
1928, Kryesia e Késhillit t&é Ministrave diskutoi
edhe pér modifikimin e ligjit té emigracionit
ndonése ishte i pranuar nga Késhilli i Ministrave
dhe kryesia e Dhomés sé Deputeteve. Me
dekretin gé nxori geveria e Zogut pér ardhésit
nga Kosova, béri qé té lehtésoheshin vuajtjet e
mijéra muhaxhiréve té pérzéné nga tokat e tyre
né kété shtet. Dekreti pér dhénie tokash si dhe
ndihma né franga ari do té fliste shumé. Qeveria
me té gjitha mundésit pérkrahu elementin
glirimtar té Kosovés dhe trojeve té tjera
shqgiptare, té cilat kishin né njéfaré ményré
mburojé atdheun mémeé, Shqipériné.

Qarqget shoviniste serbe népérmjet politikés sé
tyre pércarése, ishin té interesuara gé kéta
emigranté té mos vendoseshin né Shqipéri.
Informatorét e tyre pérpigeshin t'i bindnin
kosovarét myslimané se Shqipéria éshté e
krishteré dhe nése shkonin atje do té merrnin
fené e krishteré. Qeveria e Beogradit pérdori té
gjitha mjetet, duke filluar gé nga propaganda,
fanatizmi fetar e deri te forca brutale. Ajo né njé
masé mé té madhe ia arriti géllimit té saj, sepse
shumé familje shqiptare té Kosovés u detyruan
t'ua shisnin serbéve pasuriné e tyre pér pak té
holla dhe té emigronin.

Si kundér peshé, Qeveria e Zogut u angazhua gé
t’u kundérvihej planeve pér largimin e popullsisé
shqiptare nga Kosova, mirépo ajo i frikésohej
pranisé sé madhe té emigrantéve né Shqipéri,
duke déshiruar t'u shmangej problemeve politike
dhe ekonomike. Késhtu, népérmjet Legatés

Shqgiptare né Beograd, filloi propagandén né
garget shgiptare té Kosovés, duke i késhilluar
shqgiptarét gé té mos linin vatrat e tyre, sepse njé
gjé e tillé ishte né kundérshtim me interesat
kombétare.

Né kété drejtim kontribut dha edhe geveria
turke, e cila urdhéroi legatén e saj né Beograd, qé
té mos vizonte mé pasaportat e shqgiptaréve gé
déshironin té emigronin né Turqi. | ngarkuari me
puné i Legatés Shqiptare té Beogradit i premton
geverisé sé Tiranés se do té angazhohej pér
pengimin e emigrimit té shqgiptaréve pér né
Egjipt.

Pra shihet qarté se, géllimi i politikés zyrtare
serbe ishte ndérrimi i strukturés etnike té
popullsisé dhe serbizimi i Kosovés, qéllimi i
politikés sé Shqipérisé ishte qé kéta shqiptaré me
¢do kusht té géndronin né vatrat e veta. Lidhur
me kété do té kemi qéndrimi zyrtar té
Kryeministrit shqgiptar ku theksohej se: “interesi i
kombit kérkon gé kosovarét té mos emigrojné as
né Turgi e as né Mbretériné toné ... .”

Qéndrimi i geverisé shqiptare, pér té mos larguar
shqgiptarét nga trojet e tyre, konfirmohet edhe né
promemorien e dt. 5 maj 1930, té paraqitur né
Lidhjen e Kombeve nga tre misionaré té Kongresit
té Shenjté “Propoganda Fide”-es, Dom Gjon
Bisaku, Dom Shtjefén Kurti dhe Dom Luigj Gashi,
ku ndérmjet té tjerash theksohej se: “Né Shqipéri
ndodhen afro 10.000 té emigruar fatkeq, né njé
gjendje té vajtueshme gé mund t’'i hasésh nga
pak kudo. Duket se Qeveria shqiptare ka béré
pérpjekje shumé té lavdérueshme pér sistemimin
e kétyre refugjatéve, por éshté jashté c¢do
dyshimi se vetém vullneti i miré nuk mjafton pér
té pranuar e plotésuar nevojat e té gjithé atyre
gé duan té shkojné atje. Si rrjedhojé, ajo u
detyrua t'u refuzoj vizén hyrése pjesés mé té
madhe té tyre. Késhtu ata kérkuan strehim pak
mé tutje né Turqi”.

Bashkékombésit e shpérngulur nga Kosova, gjaté
viteve 1925-1930, autoritetet e shtetit shqiptar i
vendosén kryesisht né pjesén peréndimore
mocalore, pérkatésisht né rrethet e sotme té
Fierit, té Lushnjes, té Kavajés, té Beratit, té
Elbasanit, té Durrésit, té Krujés et;.

Tabela 2. Emigrantét e instaluar definitivisht né tokat shtetérore deri né vitin 1927

Zona Emni i Katundit Familje Frymé
(District) (Nom de Village) (Fam) (Population)
Zona e Durrésit Shénvlash 54 167
" " Sukth 22 64
" " Xhafzotaj 14 45
" " Rreth 43 123
" " Arapaj 49 173
" " Sallmane 3 9
SHUMA 185 581
" Krujés Hasanaj 22 77
" " Fushé e Kruejés 5 24
" " Derven 78 303
" " Luz 5 21
" " Mamuras 78 252
" " Gurzi 134 476
SHUMA 322 1153
" Lushnjés Lushnja 67 270
" " Sejmenas 16 51
" " Bigakaj 14 44
" " Ferras 14 56
" " Stanibobos 36 125
" " Sulzotaj 5 10
" " Qerret 14 47
" " Vanar 22 48
" " Kisha e Libofshés 10 30
" " Rrethi i " 13 49
" " Babunja 37 125
" " Divjaké 4 13
" " Karavasta 6 17
" " Xhebba" 21 134
SHUMA 279 1029
" Kavajés Maskaresh 5 31
" " Stan-iri 5 19
" " Zeleshtik 3 8
" " Herbert™ 51 210
" " Aganas 6 9
" " Ballaj 20 73
" " Gocé-Gogolaj 25 86

Xhebba: Ky katund éshté ngritur prej Misionit Britanik té kryesuar prej Z. Sams.
™ Herbert: Ky katund &shté ngritur prej Zonjés Karnavon né emrin e té birit té saj.

" " Beden 4 9

" " Kalush 20 63
SHUMA 139 508
" Fierit Uré e Gurté 31 116

" " Lejlek 10 46

" " Porteze 17 52

" " Derménas 9 29

" " Murlajas 3 15

" " Balteza 19

" " Lalaj 1 2

" " Zhavar 10 42

" " Pojan 30

" " Havalejas 5 13

" " Mujalli 17 53

" " Hamil 6 26

" " Pluk 3 10

" " Bakere 10 33

" " Sheqi i madh 1 2

" " Bufas 12

" " Cipllaké 5 17

" " Té pa instaluar 16 68
SHUMA 100 585
" Delvinés Gjashté 45 180
SHUMA 45 180

Né katunde té ndryshme

! Kolonjés té ardhur nga Stambolli 33 175
SHUMA 33 175
" Shkodrés Fusha e Shtojit 30 174
SHUMA 30 174

! Beratit Roskovec 8 48
" " Berat 8 30
SHUMA 16 78
" Leskovigit Suisse 25 150
SHUMA 25 150

! Vlorés Bishan 4 16
SHUMA 4 16

Pérveg shifrave té mésipérme kemi edhe emigranté qé u instaluan gjaté vitit 1928 né kéto

vende:

Né Shkodér imigrantét e
Hotit, Grudés e Trepshtit

150

800

Né Guréz

50

280

" Kosové 40 215
! Gjirokastér 35 185
SHUMA 275 1480

GJITHSE) ( Total) 1413 6109

Ata u pérgendruan veganérisht né relievin fushor
té Myzeqgesé, ku dhe u formuan fshatra té reja.
Gjithashtu, né vitet 1928-1938, népérmjet
Reformés Agrare pérfituan rreth 1.650 familje té
ardhura né Shqipéri. Duhet theksuar fakti se, njé

pjese e miré e tyre, u instaluan né
Nénprefekturén e Fierit dhe té Lushnjes,
vecanérisht né lokalitetin e Semanit dhe
Libofshés. Ata u ndeshén me véshtirési

ekonomike, si financiare ashtu edhe té mungesés
sé tokave prodhimtare. Disa prej tyre ndeshén
edhe me kundérshtimin e njé pjese té pronaréve
né disa komuna, té cilét kérkonin largimin e
kosovaréve nga tokat e tyre. Pavarésisht me
pérballjen e véshtirésive, ata ditén té ruanin me
fanatizém traditat e tyre dhe té zhvillonin
marrédhénie té mira me vendasit.

Fakti éshté se né kéto vendbanime, ishin instaluar
edhe njé numér kosovarésh gé kishin emigruar
né Turqi, té cilét u kthyen né Shqipéri né vitin
1925. Gjithashtu, aty ishin vendosur edhe grupi i
treté i té ardhurve nga Sanxhaku i Novi Pazarit,
me veshje dhe zakone shqiptare gé e kishin
humbur gjuhén amtare, por me vendosjen e tyre
né Myzeqge e rimorén gjuhén e tyre té vjetér.
Kishte edhe emigranté té tjeré té ardhur nga
Magedonia, gé u vendosén me banim prané
kosovaréve. Né fushén e Myzeqesé kishte té
vendosur edhe emigranté camé gé i ruanin mjaft
besnikérisht traditat e zakonet, té cilat ishin té
vecanta nga vendalinjté.

Déshmi e qarté e trajtimit té emigrantéve nga
shteti shqiptar, éshté edhe Dekretligji “Mbi
vendosjen e emigrantéve”, i propozuar nga
Kryeministria dhe i aprovuar nga mbreti Zogu, mé
2 shtator 1931, i cili lejonte emigrantét shqiptaré
gé té instaloheshin né Shqipéri sipas dispozitave
té kétij ligji. Pér nga réndésia dhe vlerat gé mbart
ajo, mendoj se duhet té jepet i ploté né kété
studim.

Dekretligje mbi vendosjen e emigrantéve:

Art. 1. Gjithé ata persona té lénun jashta kufijve
té Shqipnisé indipendente, qé jané shqiptare prej
gjaku dhe gjuhé, pa dryshim feje dhe seksi, qé
vijné né Shqipniné e liré me géllim vendosje dhe
mos kthyerjeje pérséri ne vendet e tyre, kané té
drejte m’u instalue si emigrant né Shqgipni né
konformitet me dispozitat e késaj ligje.

Art. 2. Emigrantat duhet t'u drejtohen organeve
konsullore e diplomatike té shtetit shqiptar me
paragitjen e njé lutje, ku do té tregohet qgéllimi i
shpérnguljes. Lutjen do ta shogérojé njé liste e
cila do té pérmbajé gjithé gjendjen civile té
emigrantit dhe té anétaréve té familjes qé
kryeson, tue i shtue pér ¢do person njé fotografi
té vogél.

Art. 3. Autoritetet kur marrin njé kérkesé té tillé
dhe konstatojné se kérkuesi i pérmbahet té gjitha
dispozitave, lejmérojné menjéheré Ministriné nga
e cila mvaret e kjo e njofton Drejtoriné e
Pérgjithshme té Reformés Agrare. Autoritetet
kufitare personat e emigruem kané me i nisé pér
kryegytet ose né vendet e caktuara mé paré.

Art. 4. Né rast gé emigrantat nuk kané mjete
ushgimi derisa té mbérrinin né vendin e
destinuem pér instalim autoritetet administrative
detyrohen me u paguar shpenzimet e udhétimit,
dhe pér ushgim e fjetje t'i jepen fr. ar 1 deri pér
¢do person.

Art. 5. Né rast gé emigrantet, pér arsye té
pranueshme nuk kané krye kéto formalitete,
autoritetet kufitare mundésisht duhet t'ua
rregullojné dokumentat né kufi.

Art. 6. Zyrat e emigrantéve ose népunésat gé
pérfagésojné kéto zyra né Prefektura ose
Nénprefektura, qé nga data e hyrjes sé
emigrantéve né Shqipéri, detyrohen me u dhéné
pér ¢do frymé fr. ari 0.40 né dité. Kjo ndihmé
vazhdon njé vit, tue paguar né katér késte té
njishme.

Art. 7. Organet e Zyrés s’Emigrantave jané té
detyruar té kérkojné dhe tu gjejné puné
emigrantave e té vazhdojné mirérrojtjen e tyne.
Art. 8. Mjekét e Bashkisé té Komunave dhe té
shtetit, detyrohen me i mjekue emigrantat e
vobekté gratis dhe Zyra e Shéndetésisé obligohet
me iu dhéné barna pa shpérblim.
Art. 9. Teshat, mobiljet, enét, veglat mjetet
bujgésore ose industriale, shpendét dhe bagétia
gé sjellin emigrantat me vete pérjashtohen nga
tagri doganor i importit.
Art. 10. Gjithé personat emigrues detyrohen me
u regjistrue né Zyrén e Gjéndjes Civile ku do té
instalohen si shtetas shqiptaré; letérnjoftimet u
|éshohen gratis.
Art. 11. Q€ nga dita e regjistrimit pér pesé vjet
pérjashtohen nga shérbimi ushtarak.
Art. 12. Shteti nga pasunia e vet u ep gratis
emigrantave pér truall té shtépisé (qé do té
goditet simbas planit té pregaditur nga Drejtoria
e Ref. Agrare), pér dipendencat e pér kopshtin
2.500 m> tokg; pas késaj pér cdo frymé té
familjes u jepet edhe nga njé gjysmé hektari.
Art. 13. Shtépia dhe tokat e tregueme qé nga dita
e instalimit pér pesé vjet jané té pérjashtueme
nga e dhjeta dhe kontributet e ndértesave.
Art. 14. Toké té papunueshme u falen
emigrantave qé jané bujg, kurse personave té
tjeré qé jané marré me tregti té ndryshme, u falet
nga njé cop truall mbrenda né gqytet né ato vende
ku ka pasuni shteti.
Art. 15. Emigratat g€ jané marré me zeje
tregtare, si peshkataré ose si marinaré instalohen
né brigjet e detit té Shqgipnisé
Art.16. Emigratat gé kané punuar méndafshin ose
duhan duhet té instalohen né vende adekuate.
Art. 17. Tokat gé akordohen emigrantave jané
kéto qé vijojné:

a) toké e punueshme e livadhet gé formojné
pasunin e shtetit

b) toké e shpronsueme prej Zyrés Agrare
Art. 18. Lénda e ndértimit té shpisé u falen gratis
nga pyjet shtetérore.
Art. 19. Emigrantat gé vendosen né njé katund,
ciflig ose né qytet pérfitojné nga té drejtat e
kullotjes vetém ndér prona shtetérore.

AKTET Vol. IV, Nr 4, 2011

Art. 20. Né rast se emigrantat formojné katunde
té vecanta, ju akordohet toka gratis pér xhami,
pér kishé, shkolla vorreza, godina plegnare,
dygane, lulishte, depo.

Art. 21. Kur e lyp nevoja e instalimit dhe e
shendetésis s/emigrantave, me hirin e dy paléve
mund té blejné toké, livadhe ose kullosa gé
ndodhen nén zotnimin legjitim té privatéve.
Tokat pér emigrantat té blehen me fonde té
posacme té Zyrés s’emigrantat té blehen me
fonde té posagme té Zyrés s’emigrantave.

Art. 22. Emigrantat gé nuk jané shqiptaré nga
gjaku e gjuha, nuk pérfitojné nga té drejtat e
akordueme prej késaj ligje.

Art. 23. Emigrantat bujgé pérve¢ ushgimit té
pérmendun do t'u jepen deri njé pend qge dhe nje
lope me qumésht ose pesé dhéne pjella dhe vegla
bujgésore. Gjithashtu do t'u ndihmohet né
ngritjen e shtépisé né formén mé ekonomike.

Il. Emigranat jané té ndaluem me tjetérsue
shpijat e tokét e akordueme prej Mbretnis
Shqgiptare mbrenda 15 vjetéve prej dités sé
dorézimit té tyne.

lll. Shpenzimet e bamuna pér instalimin e
emigrantave, kan me u rimborsue prej emigrantit
detyrues me késte té njinjishme, tue fillue pesé
vjet mbas dités s’instalimit; kéto do t'i kthehen
arkés sé shtetit ose Bankés Agrare qé ka avancue
fondin.

Art. 24. Ligja mbi vendosjen e emigrantéve me
d.14.V1.1923 bashké me rregulloren pérkatése
abrogohen.

Art. 25. Ligja hyn né fugi 15 dité mbas shpalljes
né Fletoren Zyrtare.

Art.26. Me ekzekutimin e késaj ligje ngarkohet
Késhilli Ministruer”.

Pérvec trajtimit véllazéror gé iu bé emigrantéve,
pér ta informuar kombin shqiptar dhe shtetet
evropiane mbi pasojat e shpérnguljes me dhuné
nga Kosova dhe viset e tjera, qeveria shqiptare,
shoqatat atdhetare dhe personalitete, si Fan Noli,
Hasan Prishtina, Bedri Pejani, Hoxhé Kadriu etj.,
ngritén zérin e tyre né qarge mé té larta
shtetérore e ndérkombétare té kohés, por nuk
gjetén pérkrahjen dhe mbéshtetjen qé
shpresonin.

Gjithsesi, falé luftés vetémohuese té béré nga
veté popullsia shgiptare e Kosovés dhe e
Cameérisé pér mbijetese, nga njéra ané dhe nga
pérpjekjet qeveritare shqgiptare dhe opinionit
publik né Shqgipéri, nga ana tjetér geverité
shoviniste jugosllave dhe ato greke nuk arritén té
realizojné pérfundimisht projektet e tyre
gllabéruese pér spastrimin e Kosovés dhe
Camérisé nga popullsia autoktone shqiptare,
gjaté viteve 1918-1941.

PERFUNDIME

Fenomeni i shpérnguljes sé shqgiptaréve né
periudhén midis dy Luftérave Botérore 1918-
1941, éshté nga mé tragjikét. Ajo ishte pasojé e
interesave té Fuqgive té Médha, qé e lané kété
popullsi jashté kufijve politiké té Shqipérisé, si
pasojé e grabitjeve té tokave té tij, si dhe té
débimeve masive té popullsisé autoktone
shqgiptare ndér shekuj.

Kjo tragjedi kombétare me pérmasa té médha,
rrjedhojé e shpérnguljeve dhuné-gjenocidale,
ndodhi si né Kosové, né Magedoni, né Mal té Zi,
por edhe né Caméri ku gindra mijéra shqiptaré u
larguan nga trojet e tyre me, duke Iéné pas tyre
familje e pasuri, por dhe hapésiré bosh. Ishte kjo
njé strategji e pérgatitur ndér breza té
pushtetaréve serbé, pse jo dhe atij grek qé té
pérzinin sa mé shumé shqiptaré nga trojet e tyre
etnike e historike, té cilét u orientuan fillimisht né
drejtim té Lindjes-Turqisé, e mé pas né drejtim té
territorit té Shqipérisé.

Endrra e afrimit té baraspeshés etnike né mes té
popullsisé shqgiptare, shumicé gjaté gjithé
shekujve, dhe asaj sllave si pakicg, né Kosové dhe
trojet e tjera etnike shqgiptare né Jugosllavi, ishte
njé pérpjekje historike e pérpunuar né detaje né
shumé elaborate té pércjella brez pas brezi nga
pushtetarét sllavé. Aleanca greko-sllave, me té
cilén ishte rrethuar popullsia shqgiptare, gjithnjé
shprehte aspirata ekspansioniste territoriale,
duke béré spastrime etnike si né Mal té Zi, po
ashtu edhe né Kosové e Magedoni. Késhtu, areali
shqiptar gjaté historisé tkurrej, reduktohej e
zvogélohej, ndérsa numri i shgiptaréve né
ményré permanente zvogélohe;j.

Pérpjekjet pér mbrojtjen e shqiptaréve né
Jugosllavi dhe Greqi, si dhe géndrimet e shtetit
shqgiptar ndaj kétij problemi, kané pasur vecori
dhe probleme specifike né periudha té ndryshme
té zhvillimit historik. Ato u diktuan edhe nga
koniukturat politike gé kané gené vepruese né
até kohé, vecanérisht mé té theksuara gjaté
viteve "30 té shek. XX.

Megjithése pasojat e shpérnguljeve té popullsisé
shqgiptare ishin té paparashikueshme né kohé dhe
né hapésiré, ato mbartén mjaft dukuri e vlera
ndér shqiptare:

Sé pari, kéta shqiptaré té shpérngulur me dhuné
shfagén njé ndérgjegje té larté kombétare, njé
dashuri té madhe pér atdheun. Ata kishin gené
pjesé e pandaré e lévizjes shqiptare pér pavarési,
prandaj nuk mund ta mendonin kurré veten té
shképutur nga organizmi shtetéror unik i kombit
nga mjediset etnike joshgiptare duke u béré njé
forcé e madhe pér kombin.

Sé dyti, pavarésisht nga koha e géndrimit kjo
popullsi e re dha njé ndihmesé té fugishme né
zhvillimin shoqgéror-kulturor té krahinave té
Shqipérisé. Ata dhané ndihmesé dhe me traditat
kulturore krahinore té viseve prej nga erdhén.
Krijmtaria e tyre folklorike e né fusha té tjera té
jetés shoqgérore u ndje e gjallé né téré viset e
atdheut mémeé ku u vendosén.

Sé treti, njé nga dukurité ndér shqiptare qé mori
njé kuptim me njé theks té vecanté e
domethénés ishte edhe mikpritja. Ajo ka té béjé
me virtytet morale, me kodin e nderit té
mirépritjes nga vendasit dhe éshté e lidhur me
traditén dhe me ligjet juridike dokésore, sidomos
né mbrojtjen e mikut nga ¢do ¢’nderim e rrezik.
Etika popullore e popullit shqgiptar béri, qé ¢do
shtépi shqiptari té ishte e hapur pér té gjithé
miqté, i afért a i largét, njeri fisnik apo lypsar. Mé
shumé se kurré, ajo spikati gjaté periudhés sé
shpérnguljes me dhuné, ku Shqipéri dhe populli
shqgiptar pritén me ngrohtési dhe ndihmuan té
ardhurit nga Caméria né vitet 1944-1945, si dhe
ata gé erdhén nga Kosova gjaté vitet 1998-1999.

AKTET Vol. IV, Nr 4, 2011



Sota

BIBLIOGRAFIA
1. Arkivat
Arkivi Qendror Shtetéror i Republikés sé
Shqipérisé (AQSH)
Fondet:
143

Koleksione dokumentesh (1484-
1944)
151
1917)
152
1944)
249
490

Ministria e Punéve té Jashtme (1912-
Ministria e Punéve té Brendshme (1918-

Kuvendi Popullor (1945-1991)
Késhilli i Ministrave (1945-1947)
511 Ministria e Arsimit (1945-1988
588 Rauf Fico (1913-1944)
2. Dokumente té botuara
1. “Bisedimet e Kuvendit Kushtetues (1924-
1925)”, disa véllime
2. “Bisedimet e Dhomés sé Deputetéve (1925-
1928)”, disa véllime
3. “Libri i garkoreve té Ministrisé sé Punéve té
Brendshme i viteve (1920-1929)”, disa véllime.

AKTET Vol. IV, Nr 4, 2011

4. “Shqipnija mé 1937. Veprim shtetnor gjaté 25
viteve té para té vetégeverimit. |”, Tirané, 1937,
5. “Shgipnija mé 1937. Veprim shtetnor gjaté 25
viteve té para té vetéqeverimit. II”, Tirané, 1938
3. Literatura historiografike
6. Bajrami, Hakif - Shpérgulja e shqiptaréve né
Turqi gjaté viteve 1912-1941, Prishting, 1995
7. Jakupi, Ali - Dy shtete shqgiptare dhe bashkimi
kombétar, QIK, Prishtiné, f. 236
8. Verli, Marenglen - Shqgipéria dhe Kosova
historia e njé aspirate, Véll. I, Tirané: Botimpex,
2007
9. Vinca, Agim - Céshtja kombétare dhe vetédija
kritike, Forumi i intelektualéve shqiptaré,
Prishting, 1998
10. Selenica, Teki — Shqipria né 1927, Tirané:
“Tirana”, 1928
11. Shtylla, Zamir - E vérteta mbi Kosovén dhe
shqiptarét né Jugosllavi, Tirané, 1990
4. Gazeta:
10. “Shqiptari i Amerikés”, Kor¢é, 12 janar 1924.

11. “Shqipéria e re”, Kostancgé, 24 tetor 1924.

783



